
Ijuñilel chaꞌañ mi iyäjkꞌel pꞌisñaꞌtyiꞌbaläl

Ili juñ muꞌbä ikꞌäjñel cheꞌ mi iyäjkꞌel pꞌisñaꞌtyiꞌbaläl I yikꞌoty 
II mi ikajel akꞌäñ jatyety xpäsjuñ chaꞌañ mi imejlel awäkꞌeꞌ 
ili pꞌisñaꞌtyiꞌbaläl ichaꞌañ ili jumpꞌujch juñ ikꞌabaꞌ Mi ktyech 
kpejkañ juñ yikꞌoty mi ktsꞌijbuñ tyi lak tyꞌañ CHꞌol, MIBES 1 
ichaꞌañ MEVyT Indígena Bilingüe. Mi ikꞌäjñel ili pꞌisñaꞌtyibaläl 
I ikꞌäjñel cheꞌ ujtyemix ikꞌel ili uxpꞌajl tyꞌañ tyi ñaxambä 
junchajp tyꞌañ tyilembä ilaj tyi juñ. Ixku ili pꞌisñaꞌtyiꞌbaläl 
II mi ikꞌäjñel cheꞌ ujtyemix ikꞌel ili chaꞌpꞌajp tyꞌañ yaꞌbä mi 
ityilel tyi chaꞌchajp tyꞌañ Weñ ñuk ikꞌäjñiꞌbal chaꞌañ mi lak 
chäñ kꞌajtyesañ ili pꞌisñaꞌtyiꞌbaläl, mi iyäjkꞌel tyi mejlel tyi 
jujuntyikil.

Mi jkꞌajtyesaꞌbeñety chaꞌañ yom xukꞌul yikꞌoty tsꞌäkäl mi 
apejkañ ili juñ cheꞌ maxtyo wolik awëkꞌeꞌ tyi bujtyꞌel ili 
pꞌisñaꞌtyiꞌbaläl, chaꞌañ weñ mi asuꞌbeꞌ tyi mejlel yikꞌoty  tyi 
jakꞌol ili pꞌisñaꞌtyiꞌbaläl.

Yom mi achꞌämeꞌ tyi tyꞌañ:

 a) CHeꞌ maxtyo wolik awäkꞌeꞌ tyi melol 

• Yom ñaxañ mi akꞌajtyiꞌbeñ jiñi enlace educativo 
bilingüe yikꞌoty técnico docente, jiñä ijuñilel 
pꞌisñaꞌtyiꞌbaläl muꞌbä ikajel akꞌäñeꞌ tyi akꞌoñel: ijuñilel 
xikꞌoñel tyi pꞌisñaꞌtyiꞌbälä, pꞌisñaꞌtyiꞌbaläl yikꞌoty 
ijuñilel bajcheꞌ mi itsꞌijbuñtyel.

• Chajpañ ili pꞌisñaꞌtyiꞌbaläl muꞌbä ikajel awäkꞌeꞌ tyi 
bujtyel yikꞌoty akꞌeñ ijakꞌbal, chaꞌañ mi añaꞌtyañ 
baki mi imejlel atyajeꞌ wokol cheꞌ woli awäkꞌeꞌ, yom 
mi ilajiñtyel bajcheꞌ ili, yom mi achꞌämbeñ isujm 

muꞌbä ikajel akꞌajtyibeñ, mi añ tyꞌañ machbä añik mi 
achꞌäñbentyel isujm o machbä käñbilik, mach weñ 
tsikilik ejtyalältyak, yikꞌoty yañtyakbä.

 b) CHeꞌ wolix awäkꞌeꞌ tyi melol

• Tsꞌäktyesañ ili tsꞌityaꞌtyꞌañ tyi jujuntyikil lak piꞌälob 
baki mi ikꞌajtyiꞌbeñtyel ikꞌabaꞌ ilaj tyi pꞌisñaꞌtyiꞌbaläl. 

• Suꞌbeñ jiñi xkäñjuñ ili pꞌisñaꞌtyiꞌbaläl woli iyäkꞌeñtyel 
imel chaꞌañ mi iñaꞌtyäñtyel chuki tsaꞌ iñopo yikꞌoty 
bakibä maꞌañik tsa iñopo imel ilaj tyi junmujch juñ. 
Cheꞌ jaꞌel mi iyäkꞌeñety añaꞌtyañ bakibä mi yom mi 
ichaꞌ päsbeñtyel majlel, cheꞌ bajcheꞌ mi iyäl jiñä baki la 
kom kꞌotyel tyi käñtyesaya. 

• Päsbeñ lak piꞌälob jiñä pꞌisñaꞌtyiꞌbaläl yikꞌoty suꞌbeñob 
chaꞌañ mi imejlel ikꞌajtyiꞌbeñetyob mi añ kꞌajtyiyaj 
machbä añik woli ichꞌämbeñ isujm. 

• Kotyañ lak piꞌälob yikꞌoty komo pejkañla jiñä xikꞌoñel 
muꞌbä ichꞌämtyilel ili pꞌisñaꞌtyiꞌbaläl, mi imejlel amel 
tyi käläx cheꞌäch bajche jaya awom cheꞌ woli awäkꞌe 
tyi mejlel majlel. Suꞌbeñ xkänjuñ baki maꞌañik woli 
ichämbeñ isujm kꞌajtyiyaj, pe mach yomik mi awäkꞌeñ 
ijakꞌbal.

• Yom weñ mi ichꞌämbeñ isujm jiñä muꞌbä ikajel imelob 
xkäñjuñ, bajcheꞌ tsuyu, akꞌeñ iñujp, tsꞌijbañ, säpä, 
yikꞌoty yañtyakbä. 

• Akꞌeñ pꞌisñaꞌtyiꞌbaläl tyi jujuntyikil lak piꞌäl chaꞌañ jiñ 
mi iyäkꞌeñ ijakꞌbal kꞌajtyiyajtyak tyi ibajñelil.

• Suꞌbeñ chaꞌañ yom weñ mi itsꞌijbuñ ityeꞌel tyꞌañ yikꞌoty 
yom mi ikꞌäñ lapis chaꞌañ mi imejlel tyi sujkuñtyel, mi 
cheꞌ yom imel.

• Mi maꞌañik woli iñaꞌtyañ bajcheꞌ yom imel ijakꞌbal ili 
pꞌisñaꞌtyiꞌbaläl, tyijikñesaꞌbeñ ipusikꞌal yikꞌoty yom mi 
okotyañ apejkañ awikꞌoty.

ch) CHeꞌ ujtyemix awäkꞌeꞌ tyi melol

• CHeꞌ tsaꞌix ujtyi ijakꞌob, mukix imejlel asuꞌbeñob 
chaꞌañ wokolix iyäläyob chaꞌañ tsaꞌ ujtyi iyäkꞌob 
iwersaj ilaj tyi pꞌisñaꞌtyiꞌbaläl.

• Yom mi atsꞌibuñ yikꞌoty mi akꞌäñ jiñä juñ tsꞌijbuꞌbilbä 
bajcheꞌ yom mi imejlel amel aweꞌtyel.

Jiñi pejkajuñ yikꞌoty tyi chꞌämbeñtyel isujm ityꞌañ ili juñ mi 
imejlel awäkꞌ tyi weñ ili pꞌisñaꞌtyiꞌbaläl chaꞌañbä xkäñjuñob.

Iyujtyiꞌbal juñ tsaꞌbä kꞌäjñi tyi mejlel pꞌisñaꞌtyiꞌbaläl. 

Fin del instructivo del aplicador para la evaluación formativa.


